
Презентација на нов проект на УСАИД:  Младинска мрежа за 

стекнување вештини за вработување  
 
Денес, во Скопје, УСАИД го одбележа започнувањето на својот нов петгодишен 

проект, Младинската мрежа за стекнување вештини за вработување (Мрежа 

YES), чија цел е да им помогне на младите луѓе да стекнат неопходни вештини 

со кои ќе можат да учествуваат во модерната економија која рапидно се 

менува.   

Мрежата YES ќе биде врска меѓу Агенцијата за вработување, средните стручни 

училишта и невладините организации чија целна група се младите луѓе, со цел 

да им помогне на учениците и невработените млади луѓе во градењето на 

нивната кариера, да обезбеди обука за меки вештини какви што се тимска 

работа, комуникација и лидерство, и работно искуство преку практикантска 

работа, учење преку работа и работење во текот на летниот период. Проектот 

ќе работи на градење на капацитетите на членовите на мрежата, со цел 

подобро да ги поврзат учениците и невработената младина со понудените 

можности за вработување.   

Мрежата YES исто така ќе основа совети со кои ќе раководат локалните 

самоуправи, а кои ќе поврзат работодавачите, едукаторите, НВО и Општините, 

со цел подобро да ги усогласат вештините кои се бараат на локалниот пазар 

на труд со вештините кои се развиваат кај младите луѓе преку образовниот 

систем.   

Струмица, Битола и Тетово се трите општини каде овој проект ќе има активности 

во првата година. Кон крајот, проектот ќе работи со десет општини низ цела 

Македонија.   

БЕЛЕШКА ДО УРЕДНИЦИТЕ:     

Мрежата YES на УСАИД ќе ја имплементира Центарот за развој на образованието 
(Education Development Center), глобална непрофитабилна организација, која е 
посветена на подобрување на процесот на учење и промовирање на здравјето. 

Американскиот народ, преку УСАИД, има инвестирано над 500 милиони долари во 
Македонија од 1993 година за отворање работни места,  намалување на  корупцијата и 
за подготовка на студентите да стекнат вештини потребни за успешна работна сила. 
УСАИД обезбедува економска и хуманитарна помош во повеќе од 100 земји. Овие 
иницијативи го подобруваат квалитетот на живот и ја поддржуваат транзицијата на 
Македонија кон стабилна и просперитетна демократија. УСАИД обезбедува економска 
и хуманитарна помош во преку 100 земји во светот. За повеќе информации, ве молиме 
посетете ја веб страницата http://macedonia.usaid.gov. 


